ME MASEL

Write aboot yersel in Scots. Use the examples here tae guide ye. And there's a word list below in case ye need some mair help.

1. 
Ah'm cawed Connor. Ah'm nine year auld. Ah hae shoart broon hair. Ma een are blue. Ah hae a wee neb and wee lugs. 


Ah bide in a village. Ma faither is a polisman and ma mither is a nurse. Ah hae a big brither and sister. 


Ah like tae play fitbaw.
2.
Ma name is Caitlin. Ah'm ten years o age. Ah hae lang black hair. Ma een are broon. Ma neb is wee and lugs are wee and aw.


Ah stey in a big toun. Ma maw works in a bank and ma da is an engineer. Ah hae a big sister. 

Ah like readin.

3.
I'm caaed Thomas. I'm eleeven year aald. Ah hae blonde hair and blue een. Like aabody in my faimlie, I hae a muckle big neb - ma uncle Tam caas it the faimlie hooter - and ma lugs is aboot average.

I bide near Aiberdeen. Ma faither and mither baith work for an ile company. I hinna ony brithers or sisters but I hae thoosans o cousins. 


I like gan on my moontain bike. 

4.
Ah'm cried Anna. Ah'm twelve but will be thirteen nixt month. Ah hae ridd hair and fernietickles. 

Ah stey no far fae Edinburgh. Ma parents drive intae toun every mornin tae go tae their work. Ah hae a wee sister.

Ah like lookin efter ma dug, Tyler. He's a boxer, aw broon and white. Tyler tries tae bite ma lugs when we play thegither.  

5.
They caw me Sam. I'm aboot 14. I hae dirty blonde hair but it's no as dirty efter I've waashed it. 

I come fae Clydebank but I stey in Rutherglen. Ma Maw and ma Da are divorced and I stey wi ma Maw. I've got two aulder sisters. Wan's in Glesca and the other wan's workin in England. It's jist me and Maw in the hoose noo. 

I like some stuff at the school but no everythin. I like gaun roon tae ma pal's hoose tae play Call of Duty on the X-Box. 

WORD LIST

een - eyes

fernietickles - freckles

cawed/cried - called
neb - nose

lugs - ears


bide/stey - live
lang - long

freends - friends

mither/maw - mother/mum
broon - brown

neebors - neighbours

faither/da - father/dad
